
Soroptimistasamband Íslands fékk úthlutað svæði til gróðursetningar í Heiðmörk 1980. 

Í mörg ár í byrjun júní sameinuðust  soroptimistasystur um að gróðursetja tré í lundinum.             

Skógræktarfélag Reykjavíkur lánaði áhöld og mörg árin gáfu þeir græðlinga, en stærri tré keypti 

Soroptimistasambandið. 

Eftir að verkefnastjórar hættu að boða systur í árlega gróðursetningu og lundurinn var orðinn vel gróinn 

liðu einhver ár þar sem fremur lítið var gert. Árið 2011, þegar íslenska sambandið var í 

Twinningsambandi við soroptimistasambandið í Litháen, var ákveðið að sameinast um að gróðursetja  

níu tré í tilefni 90 ára afmælis Alþjóðasambandsins. Íslenskir sorptimistar gróðursettu níu ilmreynitré í 

lundinum okkar í Heiðmörk og soroptimistasystur í Litháen gróðursettu níu eikur í lundi sínum í Vilníus.                                                     

Í framhaldi af því  tóku systur í Bakka- og Seljaklúbbi að sér umsjón með svæðinu. Þá var orðið 

nauðsynlegt að fara í hreinsunarferð árlega, klippa og snyrta trén og hreinsa svæðið.  Bakka- og 

Seljaklúbbur sá um lundinn frá 2011 -2014 og tók síðan aftur við honum 2018 - 2022. 

Í byrjun maí 2021 vildi svo til að eldur kom upp í Heiðmörk og átti upptök sín við bílastæði þar sem 

gengið er inn í lundinn.  Til allrar hamingju var vindátt þannig að eldurinn breiddist út í vesturátt þannig 

að lundurinn okkar slapp mjög vel en eldurinn fór yfir rúmlega 60 hektara svæði.                                                                         

Nú hafa systur úr Reykjavíkurklúbbi og e.t.v. fleiri klúbbum gróðursett á svæðinu sem tilheyrir 

soroptimistum. Horfir þetta því allt til betri vegar og jafnvel líklegt að eitthvað af þeim trjám sem brunnu 

að hluta nái sér aftur. Skógræktarfélagið telur að það ætti að koma betur í ljós eftir eitt til tvö ár. 

Systur úr Bakka- og Seljaklúbbi  fóru  í lok maí og gróðursettu tíu tré í tilefni 100 ára afmælis 

Alþjóðasamtaka Soroptimista og fóru svo í vorferð í lundinn í júní  þar sem systur og makar nutu veitinga 

og áttu skemmtilega stund áður en farið var í kvöldverð. 

Nú í byrjun sumars  2022 munum við systur og makar í Bakka- og Seljaklúbbi fara í hreinsunarferð í 

lundinn en þá lýkur okkar hlutverki varðandi umsjón með svæðinu. 

Við munum að sjálfsögðu heimsækja lundinn okkar og njóta þar útivistar áfram.  Við höfum  haft mikla 

ánægju af þvi að hittast þar, hreinsa og snyrta, setjast niður og borða nesti. 

Við minnum á að þetta er lundurinn okkar allra. 

